
ДА ПЫТАННЯ АБ РАССЯЛЕННІ СТАРАВЕРАЎ
НА ПАЎНОЧНА-ЗАХОДНІХ БЕЛАРУСКІХ ЗЕМЛЯХ У ДРУГОЙ 
ПАЛОВЕ XVII — ПЕРШАЙ ПАЛОВЕ XVIII СТАГОДДЗЯ

TO THE QUESTION ABOUT THE SETTLEMENT
OF THE OLD BELIEVERS IN THE NORTH-WESTERN 
BELARUSIAN LANDS IN THE SECOND HALF OF THE XVII -  
FIRST HALF OF THE XVIII CENTURY

Аннатацыя: У артикуле ставіцца пытанне аб пасяленні рускіх 
старавераў на паўночна-заходніх беларускіх землях у другой палове 
XVII — першай палове XVIII стагоддзя Аналізуюцца вынікі папярэд- 
ніх даследаванняў, якія закраналі дадзенае пытанне, характарызуец- 
ца іх крыніцазнаўчая база і метадалогія. Прыходзім да высновы, што, 
нягледзячы на наяўнасць шэрагу прац, у  якіх разглядалася ранняя 
гісторыя старавераў у  паўночна-заходнім рэгіёне Беларусі, пытанне 
аб іх пасяленні т ут у другой паловеXVII — першай паловеXVIII ста­
годдзя застаецца нявырашаным. На сённяшні дзень у апублікаваных 
даследаваннях так І не было прадстаўлена аргументаваных фактаў 
пасялення старавераўу  рэгіёнеў згаданы перыяд. А таму да цяпераш- 
няга часу застаюцца нявырашанымі і больш сур’ёзныя задачи. Так, 
не выяўлены месцы першапачатковага пасялення старавераў у рэ- 
гіёне, не вылучани этапы іх засялення гэтай тэрыторыі, не прад- 
прынята спроба аналізу інтэнсіўнасці міграцыі і падліку колькасці 
прышлага насельніцтва.

Ключавыя словы: староверы, паўночна-заходняя Беларусь, этнічная 
гісторыя, гістарыяграфія, рассяленне, этнічная група.

Abstract: The article raises the question about the settlement of Russian Old 
Believers in the north-western Belarusian lands in the second half of the 
XVII —first half of the XVIII century. We analyze the results of the previous 
studies that dealt with this issue, characterize their sources and methodology. 
We come to the conclusion that despite the existence of a number of works 
that considered the early history of the Old Believers in the northwestern

region of Belarus, the question of their settlement here in the second half 
of the XVII — first half of the XVIII century remains unresolved. To date, 
the published studies have not provided substantiated facts of Old Believers' 
settlement in the region during the mentioned period. Therefore, more serious 
problems remain unresolved to date. Thus, the places of the initial settlement 
of Old Believers in the region have not been identified, the stages o f their 
settlement of this territory have not been singled out, no attempt has been 
made to analyze the intensity of migration and to calculate the number of the 
newcomer population.

Keywords: OldBelievers, northwestern Belarus, ethnic history, historiography, 
settlement, ethnic group.

Адзін 3 важнейших рэгіёнаў кампактнага пражывання старавераў 
у Беларусі лакалізуецца ў яе паўночна-заходніх землях. Ён уваход- 
зіць у агульную зону рассялення старавераў, якая ахоплівае сучас- 
нае беларуска-літоўска-латвійскае памежжа і прылеглыя тэрыторыі. 
Нягледзячы на тое, што ва Усходняй Еўропе гэта адзін з самых маса- 
вых і значных рэгіёнаў кампактнага пражывання старавераў, пытанні 
яго фарміравання не ў поўнай ступені вырашаны ў сучаснай гіста- 
рычнай навуцы. Асабліва гэта датычыцца беларускай часткі рэгіёна.

Стан распрацоўкі праблемы. Гісторыя і асаблівасці рассялення ста- 
равераў у паўночна-заходняй Беларусі цікавілі не толькі айчынных 

v навукоўцаў, але і даследчыкаў, якія займаліся вывучэннем стараве- 
раў Літвы і Латвіі. Гэта абумоўлена ўжо згаданым вышэй фактам аб 
уваходжанні памежных беларускіх, літоўскіх і латвійскіх тэрыторый 
у адну зону кампактнага рассялення старавераў. А таму даследаванні 
стараверства Літвы і Латвіі рэдка абыходзіліся без аналізу матэрыя- 
лаў з памежных беларускіх земляў.

Першай даследчыцай, якую зацікавілі пытанні рассялення стараве- 
раў у рэгіёне, была А. А. Заварына. Яе вывучэнне праблемы пачало- 
ся яшчэ ў сярэдзіне XX стагоддзя, але найболып поўна і сістэмна бы­
ло прадстаўлена ў манаграфіі “Рускае насельніцтва ўсходняй Латвіі 
ў другой палове XIX — пачатку XX стагоддзя” (1986) [7]. Даследчы- 
ца вызначыла асноўныя прычыны перасялення старавераў у рэгіён, 
вылучыла этапы засялення, выявіла тэрыторыі, з якіх перасялялі-

ся стараверы ў дадзеную мясцовасць. Пры гэтым А. А. Заварына ад- 
ной з першых звярнула ўвагу на недастатковасць вывучэння ранняй 
гісторыі старавераў на тэрыторыі Латвіі: “История переселения в Лат­
вию старообрядцев, составивших здесь ядро русского населения, ма­
ло изучена. Исследователи не располагают массовыми архивными 
материалами, которые бы более или менее исчерпывающе отвечали 
на вопросы: почему, когда, откуда, в каком количестве русские старо­
веры пришли в Латвию, как происходило их расселение здесь и какие 
районы были первыми ими освоены” [7, с. 10]. Яе словы ў поўнай меры 
датычацца і суседніх беларускіх земляў.

Нягледзячы на тое, што асноўная ўвага ў працы была засяроджана 
на ўласна латгальскіх землях, у ёй знайшлося месца і беларускім. Так, 
А. А. Заварына зрабіла дапушчэнне аб перасяленні значнай колькасці 
старавераў-федасееўцаў у раён Браслаў — Мёры — Друя яшчэ ў  канцы
XVII стагоддзя [7, с. 17]. Аднак ніякіх даных, якія пацвярджалі б тэ- 
тае дапушчэнне (уласна фактаў перасялення старавераў на беларускія 
землі), даследчыца не прывяла. Толькі да болып позняга перыяда яна 
прывяла факты перасялення старавераў на беларускія землі. На асно- 
ве архіўных крыніц А. А. Заварына выявіла, што пасля ўваходжання 
Латгаліі ў склад Расійскай імперыі некаторая частка старавераў пера- 
сяляецца ў 1780—1790-я гады з рэгіёна ў раён Браслаў — Меры — Друя, 
дзе, па меркаванні даследчыцы, ужо меліся стараверскія пасяленні [7, 
с. 27]. У наступным вынікі і матэрыялы даследавання А. А. Заварынай 
былі шырока выкарыстаны ў працах іншых даследчыкаў.

У беларускай гістарыяграфіі пытані рассялення старавераў у гэтым 
рэгіёне разгледжаны даволі павярхоўна. У апублікаваных дасле- 
даваннях, прысвечаных стараверам на беларускіх землях, вель- 
мі мала адведзена ўвагі характарыстыцы першапачатковаму этапу 
засялення яе паўночна-заходніх тэрыторый у другой палове XVII—
XVIII стагоддзяў. Толькі рэдкія факты прыводзяцца ў даследаван- 
ні А. А. Гарбацкага “Стараабрадніцтва на Беларусі ў канцы XVII 
— пачатку XX стагоддзя” (1999) [4]. Перавыданне гэтай манаграфіі 
на рускай мове пад назвай “Старообрядчество на белорусских зем­
лях” адбылося ў 2004 годзе. [5]. Даследчык выказаў меркаванне, што 
першыя звесткі аб пасяленні старавераў на паўночна-заходніх бе- 
ларускіх земляў адносіцца яшчэ да сярэдзіны XVII стагоддзя [5, с.

75]. Аднак пры гэтым ён адзначае, што “дакладных дадзеных пра час 
пасялення стараабраднікаў па ўсіх беларускіх гарадах, мястэчках 
і вёсках не знойдзена. Вядомыя пакуль паасобныя даты і падзеі” [5, 
с. 74]. Для вызначэння першапачатковых месцаў пасялення прыхіль- 
нікаў старых абрадаў у паўночна-заходняй частцы Беларусі ў якас- 
ці крыніц А. А. Гарбацкі выкарыстоўвае амаль выключна звесткі 
з "Дэгуцкага летапісца” і “Положения старообрядцев в Ковенской 
губернии”. Да даставернасці даных у гэтых крыніцах існуюць сур’ёз- 
ныя пытанні, у першую чаргу, з-за іх значнай храналагічнай аддале- 
насці ад тых падзей, якія яны апісваюць. Асабліва тэта датычыцца 
“Дэгуцкага летапісца” (другая яго назва — “Хроногроф Литовский, 
сиречь Летописец степенный древлеправославного христианства”). 
Як сведчаць даследаванні, тэкст гэтай крыніцы быў створаны толькі 
ў сярэдзіне XIX стагоддзя [16, с. 7]. Таму ўзнікае заканамернае сум- 
ненне ў дакладнасці звестак з гэтай крыніцы, якія датычацца ран- 
няй гісторыі стараверства. Пра шматлікія памылкі ў датах, змешча- 
ных у тэксце, адзначаў даследчык В. Г. Маркелаў, які і ўвёў “Дэгуцкі 
летапісец” у навуковы зварот [11]. Разам з тым у ім гісторыя стара­
верства на беларускіх землях у другой палове XVII — XVIII стагод- 
дзяў амаль не асвятляецца (упамінаецца толькі асвячэнне храма ў 
Відзах у 1764 годзе, гл. ніжэй).

На аснове інфармацыі з “Положения...” А. А. Гарбацкі адзначае, што 
пасяленне старавераў у межах Ковенскай губерніі адбылося яшчэ 
ўг 1655 годзе. Таму ён дапускае меркаванне, што першапачатковым 
рэгіёнам іх пасялення на беларускіх землях былі тэрыторыі вакол 
Браслава, Салок і Відзаў. I адбылося тэта яшчэ ў 1655 годзе да афіцый- 
нага расколу Рускай праваслаўнай царквы [5, с. 75]. Але саміх фак- 
таў знаходжання старавераў на тэрыторыі Браслаўшчыны ў тэты час 
даследчыкам не прыведзена.

У якасці аднаго з самых ранніх фактаў перасялення старавераў у рэ- 
гіён А. А. Гарбацкі пераказвае гісторыю, змешчаную ў “Дэгуцкім лета- 
пісцы”, аб заснаванні ў 1660 годзе храма ў вёсцы Лігінішкі, што была 
недалёка ад г. Дынабурга, а таксама з’яўленні тут у 1667 годзе свяшчэн- 
наіерэя Цярэнція [5, с. 75]. Але гэтыя землі не адносяцца да сучас- 
ных тэрыторый Беларусі (у наш час яны ўваходзіць у горад Даў- 
гаўпілс, Латвія). На аснове звесткахусё з таго ж “Дэгуцкага летапісца”

A. А. Гарбацкі сцвярджае, што на землях сучаснага Браслаўскага ра- 
ёна першы стараверскі храм быў пабудаваны ў Відзах і благаслаўле- 
ны духоўнымі айцамі Філімонам Пятровічам і Сцяпанам Афанаси­
чам у 1764 годзе [5, с. 77]. Як не дзіўна, але гэта першы пацверджаны 
крыніцай факт знаходжання старавераў у межах паўночна-заходняй 
Беларусі, прыведзены ў даследаванні А. А. Гарбацкага (на яго даста- 
вернасць мы звернем увагу ніжэй).

У сваім даследаванні А. А. Гарбацкі апісвае яшчэ адну значную пад- 
зею з ранняй гісторыі стараверства на землях ВКЛ — пасяленне 
ў канцы XVII стагоддзя на Невельшчыне (сучасная тэрыторыя Расій- 
скай Федэрацыі) натхняльніка і арганізатара федасееўскага сагла- 
са Феадосія Васильева [5, с. 75]. Навуковец, спасылаючыся на прану
B. Волкава [3] і звесткі ўсё з таго ж “Дэгуцкага летапісца” ўказвае, што 
пасля пераезда Феадосія Васильева ў 1709 годзе ў Ноўгарад частка ста- 
равераў з Невелыпчыны перасяляецца ў Віцебскі, Полацкі, Лепельскі 
і іншыя паветы. I толькі на аснове гэтых даных робіць выснову, што 
“можна меркаваць, што федасееўцы пасяліліся на землях цяпераш- 
ніх Віцебскага, Полацкага і Лепельскага раёнаў у 1655—1710 гады” [5, 
с. 76]. Аднак ніякіх звестак аб пасяленні старавераў на сучасных бе- 
ларускіх тэрыторыях А. А.Гарбацкі не прыводзіць. Няма такіх фак- 
таў і ў вышэй згаданых крыніцах. Больш таго, сам В. Волкаў звяртаў 
увагу на адсутнасць дакладна пацверджаных даных аб з’яўленні ста- 
равераў у рэгіёне: “до настоящего времени мы не нашли еще ни од­
ного письменного документа, раскрывающего нам определенные го­
ды поселения раскольников в Витебской губернии” [3, с. 50]. А таму 
ён прапаноўвае звярнуцца да іншай трупы крыніц — аповядаў саміх 
старавераў: “за неимением письменных документов о времени по­
селения раскольников в Витебской губернии, мы обращаемся к па­
мяти добросовестных сторожилов-единоверцев и раскольников... 
Из сказаний стариков видно, что безпоповцы-федосеевцы посеились 
в Витебской губернии, хоть незадолго, но раньше поповцев, именно 
в первые годы XVIII столетия” [3, с. 47].

У сваёй працы А. А. Гарбацкі робіць дапушчэнне аб перасяленні ста- 
равераў пасля смерці Феадосія Васільева на землі Віленскага ваявод- 
ства (па меркаванні даследчыка, галоўным чынам на тэрыторыю су­
часнага Браслаўскага раёна ў Беларусі і Зарасайскага раёна Літвы).

А таму мяркуе, што Браслаў, Відзы, Зарасай, Вількамір і Свянцяны 
сталі аднымі з ранніх цэнтраў федасееўскага руху ў рэгіёне [5, с. 76- 
77]. Але гэтае сцверджанне аўтара не падмацавана ні адным фактам 
перамяшчэння ў тэты раён стараверскага насельніцтва ў адзначаны 
перыяд. Іншых звестак аб пасяленнях старавераў у рэгіёне ў другой 
палове XVII—XVIII стагоддзяў у даследаваннях А. А. Гарбацкага 
не прыведзена.

Безумоўную цікавасць для вывучэння гісторыі пасялення старавераў 
у межах паўночна-заходняга рэгіёна Беларусі ўяўляюць звесткі, пры- 
ведзеныя літоўскім гісторыкам Г. Паташэнкам у манаграфіі “Старавер- 
ства ў Літве: другая палова XVII — пачатак XIX стагоддзя” (2006) [14]. 
У ёй разгледжаны не толькі ўласна літоўскія, але ўсе паўночна-ўсход- 
нія землі ВКЛ. Таму ў даследаванні некаторае месца адведзена і сучас- 
ным беларускім тэрыторыям. У працы даследчык разгледзеў і пытан­
ие аб заснаванні шэрагу стараверскіх прыходаў у паўночна-заходніх 
раёнах Беларусі (у межах Браслаўскага, Пастаўскага і Мёрскага раёнаў 
Віцебскай вобласці). Так, Г. Паташэнка згадвае пра заснаванне прыхо- 
даў і будаўніцтва храмаў яшчэ ў канцы XVII — пачатку XVIII стагод­
дзя. Сярод аднаго з першых ён называв храм у в. Кублішчына Мёрска­
га раёна (канец XVII ст.). Даследчык пры гэтым спасылаецца на даволі 
познюю крыніцу — “Памятную книжку Виленского генерал-губерна­
торства на 1868 год” [13, с. 386]. Тэту дату, як мяркуе Г. Паташэнка, ука­
зал! расійскія чыноўнікі, “основываясь, вероятно, на рассказах мест­
ных жителей, писали, что в конце XVII в. старообрядческий храм был 
построен в деревне Кублишна (ныне Кублищина) Дисненского уезда 
Виленской губернии” [14, с. 364]. Але трэба заўважыць, што ў самой 
крыніцы ў якасці меркаванай даты будаўніцтва Кублішчынскага хра­
ма ўказана ўсё XVII стагоддзе, а не яго канец: “Молельня в казенной 
дер. Кублишне. Престола нет; молельня именуется св. Троицкою. По­
строена в XVII ст., вновь починена и покрыта соломой в 1859 г.” [13, с. 
386]. У гэтай сувязі незразумелымі застаюцца прычыны “звужэння” 
Г. Паташэнкам перыяда будаўніцтва храма. Разам з тым, у якасці ін- 
шай верагоднай даты заснавання абшчыны даследчык указвае і 1745 
г. Але ў гэтым выпадку ён спасыдаецца на іншую крыніцу — “Спіс 
стараверскіх абшчын 1930-х гг.” (“Список старообрядческих общин 
1930-е гг.”, далей — “Спіс...”). Сама тэта крыніца яшчэ болып позня- 
га паходжання. Звесткі для яго сабраў Вышэйшы стараверскі Савет

у Польшчы (далей — ВСС) у 1930-я гг.1 Акрамя таго, спасылаючыся 
на даныя гэтага “Спісу...”, даследчыкам называюцца даты заснавання 
шэрагу іншых стараверскіх абшчын на беларускіх землях. Так, у якас- 
ці ранніх ён указвае приходы ў в. Апідамы (1700 г.) і Кукляны (1700 
г.) у Пастаўскім раёне, г. Друя (1693 г.), в. Лаўнікі (1705 г.) і в. Кірыліна 
(1706 г.) у Браслаўскім раёне [14, с. 145, с. 364—365].

1 Па звестках Г.Паташэнкі, тэта крыніца захоўваецца ў архіве Вышэйшага 
Савета Дрэлеправаслаўнай паморскай царквы Літвы [14, с. 15]. Такі ж “Спіс 
стараверскіх абшчын”, складазены ВСС у 1930-х гг., захоўваецца ў Архіве 
новых актаў у Варшаве (Archiwum Akt Nowych) [18, s. 318—322].

Як і беларускі даследчык А. А. Гарбацкі, Г. Паташэнка таксама згад- 
вае пра заснаванне абшчыны ў 1764 годзе у Відзах Браслаўскага ра- 
ёна. Але ў гэтым выпадку ён спасылаецца на звесткі з “Дэгуцкага 
летапісца” [14, с. 424—425]. Тэты прыведзены даследчыкам факт вы- 
глядае тым больш дзіўна, бо на аснове звестак са “Спісу...” ВСС аб- 
шчына ў Відзах была заснавана яшчэ ў 1680 годзе [18, s. 318]. У сувязі 
з такім выбарам даты заснавання Відзскага храма на карысць звестак 
з “Дэгуцкага летапісца” паўстае заканамернае пытанне аб яго даверы 
да звестак ВСС. Бо ён ігнаруе іх пры вызначэнні даты заснавання Від- 
зскай абшчыны, не ўказваючы на тэта прычын.

Разам з тым, Г. Паташэнка адзначае, што пакуль не знойдзена больш 
даставерных дакументаў аб заснаванні прыходаў (храмаў) старавераў 
у паўночна-заходняй частцы ВКЛ, асабліва на беларускіх землях [14, 
с. 364]. А што датычыцца перыяду 1710—1750 гадоў, то ён яшчэ больш 
“пусты”. Па яго словах, пакуль не знойдзена даных аб занаванні но­
вых прыходаўу 1710—1750 гады на беларускіх землях [14, с. 401].

Акрамя вышэйзгаданых дат заснавання стараверскіх прыходаў 
(храмаў) у паўночна-заходніх беларускіх землях Г. Паташэнка яшчэ 
некалькі разоў засяроджвае сваю ўвагу на пасяленні старавераў 
у дадзеным рэгіёне. Так, даследчык адзначае, што “Новые архивные 
материалы свидетельствуют о том, что в первой трети XVIII века ты­
сячи русских эмигрантов семьями и отдельными группами уходили 
не только в восточную часть ВКЛ (нынешняя Белоруссия), но и в севе­
ро-западную ее часть (территория нынешней Литвы и западной Бело-

руссии)” [14, с. 151]. Аднак аніякіх прыкладаў перасялення старавераў 
на заходнебеларускія землі даследчык не прывёў. Таксами ён адзна- 
чае, што «Русские эмигранты жили как на востоке и северо-востоке 
ВКЛ — в Минском и Полоцком воеводствах, в Гродно, так и на за­
паде страны — в Виленском (Вильнюсском), Трокском (Тракайском), 
Кбвенском (Каунасском) воеводствах и в Жмудском (Жемайтском) 
старостве» [14, с. 151]. Пры гэтым даследчык спасылаецца на шэраг 
дакументаў, апублікаваных у якасці дадатку да яго працы. Аднак 
у прадстаўленых дакументах ніякага ўпамінання аб пражыванні ста- 
равераў на беларускіх землях у канцы XVII — першай палове XVIII 
стагоддзя няма.

Яшчэ ў адным месцы манаграфіі Г. Паташэнкі ізноў паўтарае вышэй 
прыведзены тэзіс, праўда ў крыху іншым варыянце: “Новые архив­
ные материалы свидетельствуют о том, что в первой трети XVIII ве­
ка тысячи русских эмигрантов жили как на востоке и северо-востоке 
ВКЛ (ныне центральная и восточная часть Белоруссии), — в Речиц- 
ком повете Минского воеводства, Дисненском повете Полоцкого вое­
водства, в Гродно, так и на западе и северо-западе страны (территория 
нынешней Литвы и западной Белоруссии) — в Браславском и Постав- 
ском поветах Виленского воеводства” [14, с. 268]. У гэтым выпадку 
даследчык ізноў спасылаецца на ўжо вышэй згаданыя дадаткі. Калі ж 
пытание адносна пасялення старавераў у тэты перыяд у Рэчыцкім па- 
веце не стаіць (яно даволі падрабязна разгледжана і вырашана ў гіста- 
рычнай навуцы, гл.: [2]), то з іх пасяленнем у межах іншых рэгіёнаў 
Беларусі (Гродна, Дзісенскі, Пастаўскі, Браслаўскі павет) існуюць пы- 
танні. У працы яны ніяк не агучваюцца і доказаў аб рассяленні стара- 
вераў на гэтых землях не прыводзіцца.

Такім чынам, вышэйпрыведзены аналіз публікацый аб ранняй гісто- 
рыі стараверства на паўночна-заходніх беларускіх землях дазваляе 
зрабіць некалькі высноў. Па-першае, у навуковых даследаваннях фак- 
таў пасялення старавераў у рэгіёне ў другой палове XVII — першай 
палове XVIII стагоддзя было апублікавана вельмі мала. Па-другое, 
мы маем найперш справу не з самімі пацверджанымі фактамі наяўна- 
сці стараверскага насельніцтва ў рэгіёне ў згаданы перыяд, але часцей 
з дапушчэннямі даследчыкаў. Гэтыя дапушчэнні, як правіла, заснава- 
ны на аналізе матэрыялаў з суседніх літоўскіх і латвійскіх земляў. Але

ў сваю чаргу вынікі іх даследаванняў стварылі непарушны базіс для 
іншых прац па ранняй гісторыі стараверства на паўночна-заходніх 
беларускіх землях. Многія паслядоўнікі прымалі дапушчэнні гэтых 
аўтараў і трансліравалі ў сваіх публікацыях. Так, апублікаваныя ў ма- 
награфіі Г. Паташэнкі даты заснавання шэрагу стараверскіх абшчын 
(храмаў) на заходнебеларускіх землях у канцы XVII — пачатку XVIII 
стагоддзя у наступным даволі шырока сталі тыражавацца як у навуко- 
вых, так і ў навукова-папулярных публікацыях. Напрыклад, у працы 
С. Пастушэўскага гэтыя даты прамаюцца як цалкам пацверджаныя 
факты [21, s. 165]. А даследчык С. Аношка у працы “Staroobrz^dowcy 
na bialoruskich ziemiach Rzeczypospolitej Obojga Narodow w XVII— 
XVIII stuleciu” паўтарае за A. A. Гарбацкім наступнае: “Smierc 
przywddcy fiedosiejewcow stala si£ przyczyng powrotu grupy wyznawcow 
na tereny Wielkiego Ksi^stwa Litewskiego, glownie na tereny dzisiejszej 
Bialorusi i Litwy. Braslaw, Widze, Zarasaj, Wilkomierz, Swi^ciany staly sie 
emigracyjnymi osrodkami tego odlamu staroobrz^dowcow na росгфки 
XVIII wieku” [17, s.103].

Аналіз апублікаваных дадзеных. Калі не прымаць да ўвагі факты па- 
сялення старавераў на суседніх з паўночна-заходнім беларускім рэ- 
гіёнам землях (паўднёвая Пскоўшчына, паўднёва-ўсходняя Латвія 
і ўсходняя Літва), то за перыяд другой паловы XVII — першай пало- 
вы XVIII стагоддзя з усяго комплексу апублікаваных даных заста- 
нуцца толькі даты заснавання шэрагу прыходаў (храмаў), упершыню 
прыведзеныя ў працы Г. Паташэнкі. Апроч іх найбольш жа раннім 
упамінаннем аб стараверскіх пасяленнях у рэгіёне будуць толькі звест- 
кі 1760-х гадоў. Інфармацыя гэтага часу аб месцах рассялення стара- 
вераў у рэгіёне ўтрымліваецца ў “Реестре ... сколько именно в Польше 
и за какими владельцами живут в подданстве оставшие от высылки 
в Россию беглые великороссийские люди, и в каких слободах, сколько 
дворов осталось”. Тэта крыніца была складзена ў 1760-х гады расій- 
скімі чыноўнікамі. Яго тэкст апублікаваў М. I. Лілееў у сваёй працы 
“Из истории раскола на Ветке и в Стародубье XVII—XVIII вв.” (1895) 
[8, с. 131—132]. У ім згаданы 13 населеных пунктаў у Браслаўскім паве- 
це (маецца на ўвазе толькі тыя, што ўваходзяць у сучасныя межы Бе­
ларуси, у якіх налічвалася 119 стараверскіх двароў. У сучасны перы­
яд усе гэтыя населения пункты размешчаны на тэрыторыі Друеўскага 
сельсавета Браслаўскага раёна і Перабродзкага сельсавета Мёрскага

раёна. Трэба адзначыць, што тэты рэгіён і ў наступным зяўляўся мес- 
цам кампактнага рассялення старавераў.

Звернемся да аналізу даставернасці дат заснавання стараверскіх пры- 
ходаў (храмаў) у рэгіёне, якія былі прыведзены ў працы Г. Паташэнкі. 
Як ўжо было адзначана вышэй, асноўнай крыніцай для вызначэн- 
ня дат заснавання першых прыходаў у паўночна-заходняй Беларусі 
служаць “Спіс стараверскіх абшчын 1930-х гг.” Да дакладнасці яго 
звестак ёсць шмат пытанняў. Сама крыніца была складзена толькі 
ў 1930-х гады ВСС у Польшчы, пры гэтым не вядома на аснове якіх 
даных. Аналізуючы іншыя дакументы ВСС, якія ўтрымліваюць фак­
ты аб ранняй гісторыі стараверства на тэрыторыі рэгіёна2, прыход- 
зім да высновы, што яны даволі павярхоўныя, сціслыя і мала інфар- 
матыўныя. Таму ўзнікае заканамернае пытанне адносна наяўнасці 
ў гэтым “Спісе...” настолькі канкрэтных дат. Можна дапусціць, што 
гэтыя даты паходзяць з саміх абшчын або з якіх больш даставерных 
крыніц. Паспрабуем іх прааналізаваць.

2 У ходзе працы былі прааналізаваны значны аб’ём дакументаў ВСС міжва- 
еннага перыяду, якія захоўваюцца ў Архіве новых актаў у Варшаве і Дзяр- 
жаўным гістарычным архіве Літвы.

Абапіраючыся на даныя “Спісу.. Г. Паташэнка публікуе наступныя 
даты заснавання стараверскіх прыходаў: Друя — 1693 г„ Апідамы — 
1700 г„ Лаўнікі — 1705 г„ Кірыліна — 1706 г. [14, с. 364—365]. Таксама 
як адну з ранніх ён упамінае абшчыну ў в. Кукляны Пастаўскага раё­
на (1700 г.) [14, с. 364]. Аднак у тэксце манаграфіі аўтар не патлумачыў 
адкуль узялася гэтая дата. У рэальнасці ж абшчына ў Куклянах бы- 
ла-ўтворана толькі ў сярэдзіне XIX стагоддзя (у выніку аддзялення 
ад суседняй Апідамскай). “Спіс ...” ВСС таксама адносіць паўстанне 
абшчыны ў Куклянах да сярэдзіны XIX стагоддзя. У якасці даты за­
снавання абшчыны згаданы 1853 г., а пабудовы храма — 1858 г. [18, 
s. 320]. У матэрыялах самой абшчыны міжваеннага перыяду пабудо- 
ва храма таксама адносілася да сярэдзіны XIX стагоддзя (1858 г.) [10, 
ф.1681, воп.1, спр.350, арк. 38].

У “Спісе...”, які захоўваецца ў зборах Архіва новых актаў у Варшаве, 
заснаванне абшчыны ў Друі адносіцца ажно да 1620 года [18, s. 318].

У сваю чаргу Г. Паташэнка ўказвае іншую дату — 1693 год. Невядома 
па якой причине даныя ў  гэтых двух спісах адрозніваюцца (астатнія 
даты такія ж самыя). Але 1620 год, зразумела, не можа ўспрымацца 
як дата заснавання абшчыны.

У дакуменце пазначана яшчэ адна абшчына, дата заснавання якой пры- 
ходзіцца на канец XVII стагоддзя. Тэта абшчына ў Відзах (Браслаўскі 
раён), годам заснавання якой указаны 1680 год [18, s. 318]. Але ў сваю 
чаргу Г. Паташэнка не прыводзіць яе. Даследчык, як і А. А. Гарбацкі, 
лічыць датай заснавання гэтага прыходу (будаўніцтвам храма) 1764 
год. Яны пры гэтым спасылаюцца на матэрыялы “Дэгуцкага летапіс- 
ца” (гл. вышэй).

Пры гэтым трэба адзначыць, што ў шэрагу іншых крыніц сустракаюц- 
ца даныя аб даволі раннім заснаванні стараверскай абшчыны ў Від- 
зах. Аде ўсе яны позняга паходжання. Так, пры рэгістрацыі абшчыны 
ў г. Відзы ў 1940-я гады вернікі-стараверы ў сваёй заяве ўказалі, што 
абшчына дзейнічае з самага пачатку XVIII стагоддзя: “как беспрерывно 
действующую с 1700 года в гор. Видзы <...> под названием Успенская 
Видзская старообрядческая община” [6, ф. 1439, воп. 3, спр. 136, арк. 1].

Да падобных ранніх дат, якія сустракаюцца ў дакументах стараверскіх 
абшчын сярэдзіны XX стагоддзя, варта аднесціся насцярожана. Спра­
ва ў тым, што дата 1700 год даволі папулярная для вызначэння пачат­
ку гісторыі асобных абшчын у рэгіёне і зяўляецца ў пэўнай ступені 
міфічнай. Пра дату 1700 год, як пачатак дзеяння абшчыны ў в. Апіда- 
мы (Пастаўскі раён) згадваецца ў шэрагу крыніц 1920—1940-х гадоў, 
якія паходзяць з асяроддзя саміх старавераў. Так, у заяве ўпаўнаважа- 
наму Савета па справах рэлігійных культаў ад вернікаў Апідамскай 
абшчыны ў 1948 годзе было ўказана наступнае: “просим зарегистри­
ровать нашу общину, как беспрерывно действующую с 1700 года” [6, 
ф. 1439, воп. 3, спр. 150, арк. 1]. Падобная формула і нават такая ж дата 
фігуруюць у дакументах сярэдзіны XX стагоддзя і іншых старавер- 
скіх абшчын. Часам выкарыстоўвалася і болып позняя дата, але так- 
сама “круглая”, напрыклад, 1800 год. Так, у падобнай заяве ў адрас 
упаўнаважанага Савета па справах рэлігійных культаў прыхажане 
Кірылінскай абшчыны (Браслаўскі раён) прасілі зарэгістраваць яе як 
"беспрерывно действующую с 1800 года в деревне Кирилино <...> под

названием Кирилинская старообрядческая община” [6, ф. 1439, воп. 
3, спр. 141, арк. 1]. У сваю чаргу, зыходзячы з даных “С п і с у . ВСС, 
Кірылінская абшчына мусіла быць заснавана амаль на стагоддзе ра­
ней ад агучанай у заяве.

У дакументах міжваеннага перыяду, якія паходзяць з Відзскай ста- 
раверскай абшчыны, сустракаюцца разныя даты яе заснавання і бу- 
даўніцтва храма. Так, у Рэестры Відзскай абшчыны (складзены аб- 
шчынай у 1926 г.) у якасці даты яе ўтварэння ўказана "od dawnych lat” 
[10, ф.1681, воп.1, спр. 43, арк. 42]. Аднак у рэгістрацыйнай картцы аб­
шчыны (складзена абшчынай у 1928 г.) у якасці даты заснавання ўво- 
гуле ўказаны 1663 год [10, ф.1681, воп.1, спр.43, арк. 100, арк.102].

Па выніках аналізу крыніц неабходна канстатаваць, што даставерных 
звестак аб пасяленні старавераў у Відзах і ваколіцах і заснавання там 
абшчыны да сярэдзіны XVIII стагоддзя не выяўлена. На тэту акаліч- 
насць звяртаўувагу яіпчэ ў 1930 годзе А. Хедэман (О. Hedeman). Аналі- 
зуючы даныя інвентара Відзаў з ваколіцамі за 1731 год яму не ўдалося 
вылучыць тут стараверскае насельніцтва (па яго меркаванні, толькі 
два чалавекі з ўсіх жыхароў верагодна маглі быць аднесены да стара- 
вераў) [20, s. 282]. У сваю чаргу даставерныя звесткі аб пасяленні ў рэ- 
гіёне стараверскага насельніцтва адносяцца да другой паловы XVIII 
стагоддзя. Так, згодна з данымі інвентара маёнтку Відзы Лаўчынскія 
ад 1780 года стараверы (згаданы як “Moskale”) пражывалі ў засценках 

^Дацішкі, Любішкі, Заблоцішкі [9, ф. 46, воп.1, спр.9, арк.979-981]. А ў 
матэрыялах “Візітацыі браслаўскага дэканату 1782—1783 гг.” таксама 
згадваюцца стараверы ў гэтай мясцовасці. На старонках тэксту су­
стракаюцца ўпамінанні аб пражыванні старавераў у Відзскай парафіі 
Браслаўскага дэканату. Але, як сведчаць дакументы, у тэты перыяд 
малітоўнага дому ў іх не было: “Znajduj^ si§ tez Moskale rozkolowie, ale 
udzelnych boznic nie maj^” [19, p. 58].

Выяўленыя даныя аб пабудове стараверамі храма ў Відзах адносяцца 
да яшчэ болып позняга перыяду. Аб наяўнасці стараверскага храма 
ў Відзах на пачатку XIX стагоддзя згадваюць некалькі крыніц. Даслед- 
чык пачатку XX стагоддзя А. Станкевіч, спасылаючыся на архіўныя 
звесткі, выказаў меркаванне аб будаўніцтве стараверская маленнай 
у Відзах яшчэ да 1800 года. Ён зрабіў такую выснову на аснове даных,

узятых з прашэння старавераў да генерал-губернатара канца 1830- 
х гадоў. У ім відзскія стараверы ўказвалі, што іх храм быў пабудаваны 
яшчэ да 1800 года [15, с. IV].

Разбіраючы архіўныя матэрыялы сустракаем цікавыя дакумен- 
ты 1820-х гадоў, якія паходзіць з асяроддзя відзскіх старавераў. 
У іх утрымліваюцца даныя аб часе будаўніцтва стараверскага хра­
ма ў Відзах. Так, у адным з прашэнняў старавераў Відзаў аб распя- 
чатанні маленнай адзначалася, што “оная построена еще в 1800 го­
ду с дозволения бывшего гражданского губернатора Фризеля” [12, 
ф.136, воп.1, спр.7963, арк.15]. Праўда ў наступным сваім прашэнні, 
крыху пазнейшым за першае, дату будаўніцтва некалькі пастарылі: 
“часовня построена еще в 1798 году в дозволение бывшего Виленско­
го гражданского губернатора Ф. Фризеля” [12, ф.136, воп.1, спр.7963, 
арк.65адв]. А ў трэцім прашэнні старавераў Відзаў год пабудовы 
храма яшчэ больш пастарылі: "часовня построена в 1780 года в до­
зволении бывшего Виленского гражданского губернатора Господи­
на Фризеля” [12, ф.136, воп. 1, спр.7963, арк.ббадв]. Зыходзячы з та- 
го факту, што Іван Рыгоравіч Фрызель (Іаган Фрыдрых Фрызель) 
зяўляўся грамадзянскім губернатарам Літоўскай губерні з 1799 па 
1801 год, то варыянты з 1780 і 1798 гадоў выглядаюць менш верагод- 
нымі. Такім чынам, на аснове наяўных матэрыялаў можна выказаць 
меркаванне аб будаўніцтве стараверскай маленнай у горадзе толькі 
каля 1800 год.

Звернем увагу і на іншыя абшчыны з ранняй датай пачатку сваёй дзей- 
насці. У якасці такой разгледзім Апідамскую абшчыну, датай засна- 
вання якой лічыцца 1700 годзе. Тэта дата згадваецца ў “Спісе...”, яна ж 
упамінаецца і ў заяве вернікаў 1940-х гадоў (гл. вышэй). Аднак паўста- 
юць пытанні адносна даставернасці гэтай даты. У дакументах абшчы­
ны міжваеннага перыяду сустракаем розныя даты яе заснавання. Так, 
у рэгістрацыйнай картцы, якую падрыхтавала сама Апідамская аб- 
шчына ў 1928 годзе, у графе “data powstania gminy” указана наступнае: 
“z roku 1626”. А ў наступнай графе “Data uznania gminy przez wladze 
panstwowe” указана наступная інфармацыя: “Przez wladze Rosyjskie 
uznana w roku 1700”, a “przez wladze Rzeczpospolitej Polskiej uznana 
w roku 02/09/1926” [10, ф.1681, воп.1, спр.171, арк. 14]. Безумоўна, дата 
ў 1626 годзе нават не разглядаецца як адпаведная. Але звяртае на сябе

ўвагу той факт, што тэта дата роўна на тры стагоддзі старой за дату за- 
цвярджэння польскімі грамадзянскімі ўладамі (падобныя састарван- 
ні абшчын на сто ці дзвесце гадоу мы будзем бачыць і ў іншых даку- 
ментах міжваеннага перыяду). Да таго ж зразумела, што ў 1700 годзе 
абшчына не магла бьщь зацверджана расійскімі ўладамі (гэтыя землі 
адыйшлі ў склад Расійскай імперыі толькі ў канцы XVIII стагоддзя).

Звяртае на сябе ўвагу і дата заснавання Лаўніцкай абшчыны. Так, 
у якасці даты ўсталявання ў “Спісе.. ўказаны 1705 год (гл. вышэй). 
Але ў дакументах самой абшчыны (у рэгістрацыйнай картцы 1928 г.) 
у якасці даты ўтварэння указаны 1905 год [10, ф. 1681, воп. 1, спр. 45, 
арк. 24]. Як і ў выпадку з Апідамскай абшчынай назіраецца вельмі па- 
дазронае разыходжанне (у дадзеным выпадку роўна на 200 гадоў) у да­
кументах міжваеннага часу паміж датай зацвярджэння грамадзян- 
скімі ўладамі і датай паўстання абшчын, што змешчаны ў “Спісе...” 
BCG. Такая ж сітуацыя характерна і для Кірылінскай абшчыны, датай 
заснавання якой, згодна са спісам ВСС з яўляецца 1706 год. У рэгістра- 
цыйнай картцы, складзенай абшчынай у 1928 годзе, у якасці даты за­
снавання ўказаны 1906 год, а пад датай зацвярджэння абшчыны ўра- 
дам — 19 мая 1908 год [10, ф.1681, воп.1, спр.468, арк. 31]. Ніякіх іншых 
дат у справаводстве Кірылінскай і Лаўніцкай абшчын не выяўлена, 
а таму разыходжанні ў датах іх заснавання выглядаюць падазронымі. 
У “Спісе...” ВСС яны роўна на 200 гадоў адрозніваюцца ад тых дат, 
якія былі ўказаныя самімі абшчынамі. Прыведзеныя “разыходжанні” 
не адзінкавыя. Так, у “Спісе...” абшчын ВСС у якасці даты паўстання 
абшчыны ў в. Лучай (Пастаўскі раён) указаны 1826 г. [18, S.321]. А ў рэ- 
гістрацыйнай картцы, прадстаўленай абшчынай у ВСС у 1928 годзе, 
у якасці даты ўтварэння ўказаны 1926 год [10, ф.1681, воп.1, спр.30, арк. 
24]. У сваю чаргу, стараверская абшчына ў в. Лучай паўстала толькі 
ў пачатку XX стагоддзя [1, с. 60], а таму больш ранняя дата у Спісе ВСС 
відавочна памылковая.

Такім чынам, аналізуючы даты заснавання Апідамскай, Лаўніцкай 
і Кірылінскай абшчыны, прыведзеныя ў “Спісе.. ВСС, назіраем іх па- 
дазронае разыходжанне з іншымі крыніцамі (роўна на 200 і 300 гадоў). 
А, дадаючы да гэтага шэрага відавочны прыклад “састарвання” Лу- 
чайскай абшчыны (роўна на 100 гадоў), можам дапусціць наўмыснае 
састарэнне ў “Спісе...” ВСС даных аб вышэй згаданых абшчынах.

Складаным застаецца і пытанне аб вызначэнні даты заснавання Ку- 
блішчанскай абшчыны (сучасны Мёрскі раён), якая зяўляецца адным 
з ранніх і важ нейш их цэнтраў стараверства ў паўночна-заходняй Бе­
ларусь Пра сумніўны характар вызначэння даты заснавання абшчы­
ны ў в. Кублішчына Мёрскага раёна Г. Паташэнкам (канец XVII ста- 
годдзя) ужо было адзначана вышэй. У сваю чарту, згодна са “Спісам” 
ВСС, абшчына была ўтворанаў 1745 годзе [18, s. 319]. Але ў матэрыялах 
1920-х і 1940-х гадоў, як ія  паходзяць з самой абшчыны, сустракаюц- 
ца і іншыя варыянты. Так, пры рэгістрацыі абшчыны ў пасляваенны 
час прыхажане ахарактарызавалі яе: “как беспрерывно действующую 
с 1735 года по настоящее время” [6, ф. 1439, воп. 3, спр. 137, арк. 1]. У сваю 
чарту духоўны настаўнік Кублішчанскай царквы ў 1925 годзе пісаў, што 
“Кублищенский приход существует более двести лет, но лет сорок (40) 
в зад из него образовалось 7 приходов” [10, ф.1681, воп.1, спр.8, арк.2]. 
А ў карце рэгістрацыі Кублішчанскай абшчыны, складзенай у 1926 г., 
у якасці перыяду яе паўстання ўказаны дзве даты — 1849 г. і 1901 г. [10, 
ф.1681, воп.1, спр.8, арк.20]. Як бачна з вышэйпрыведзеных матэрыялаў, 
у крыніцах утрымліваюцца розныя даты меркаванага заснавання ста- 
раверскай абшчыны ў в. Кублішчына Мёрскага раёна. Але разам з тым, 
ніводная з гэтых дат не падмацоўваецца іншымі крыніцамі. Болып та- 
го, яны паходзяць з дакументаў, створаных у болып познія перыяды 
(пераважна ў 1920—1940-х гг.). Аналіз жа апублікаваных і архіўных 
матэрыялаў дазваляе сцвярджаць аб наяўнасці стараверскага насель- 
ніцтва ў рэгіёне толькі ў другой палове XVIII стагоддзя. Болып раннія 
сведчанні іх тут пражывання пакуль не выяўлены.

Такім чынам, прааналізаваўшы апублікаваныя даследаванні па гісто- 
рыі стараверства на паўночна-заходніх беларускіх землях у другой 
палове XVII — першай палове XVIII стагоддзя, прыходзім да наступ- 
ных высноў. Па-першае, у гістарычных работах не апублікавана фак- 
таў наяўнасці стараверскага насельніцтва ў рэгіёне ў згаданы перы- 
яд, якія б былі пацверджаны даставернымі крыніцамі. Нягледзячы 
на тое, што ва ўсім комплексе апублікаваных даследаванняў маец- 
ца зусім мізэрная колькасць такіх фактаў, але амаль выключна яны 
падмацаваны познімі крыніцамі (XIX—XX стагоддзяў). У астатніх жа 
выпадках мы маем справу з дапушчэннямі і аналогіямі даследчыкаў, 
як ія  зыходзяць з суседніх рэгіёнаў (паўднёва-ўсходняй Латвіі, усход- 
няй Літвы і паўднёвай Пскоўшчыны). Па-другое, даты паўстання шэ-

рагу стараверскіх абшчын у канцы XVII — пачатку XVIII стагоддзя, 
якія ў шырокі навуковы дискурс увёў Г. Паташэнка, при праверцы 
і аналізе аказаліся абсалютна не аргументаванымі. Болын таго, падаз- 
ронае разыходжанне гэтых дат (роўна на 100, 200 і 300 год) з іншымі 
крыніцамі падштурхоўвае да думкі аб іх наўмысным “састарванні”.

Падсумоўваючы вышэйсказанае адзначым, што гісторыя старавер- 
ства ў паўночна-заходняй частцы Беларусі ў другой палове XVII — 
першай палове XVIII стагоддзя вельмі сцісла прадстаўлена ў навуко- 
вай літаратуры. А таму нявырашанымі застаецца і шэраг канкрэтных 
пытанняў. Так, не выяўлены месцы першапачатковага рассялення 
старавераў у рэгіёне, не вылучаны этапы іх засялення гэтай тэрыто- 
рыі, не прадпрынята спроба аналізу інтэнсіўнасці міграцыі, а таксама 
падліку колькасці прышлага насельніцтва.

